
Pris cytartalog ty yng Nghymru
yn parhau i ostwng

Mae pris cyfartalog ty yng Nghymru wedi gostwng i £239,378 yn Ch3 2023, sef y tro cyntaf
mewn degawd y mae prisiau wedi bod yn is nag yr oeddent 12 mis yn oL

Dyma’r gostyngiad cyntaf o’r naill flwyddyn i’r llall yng Nghymru ers 2013, a daw ar 6l tri
gostyngiad chwarterol yn olynol eleni. Gyda gostyngiad chwarterol o 1.1% a gostyngiad
blynyddol o0 2.6%, mae’r pris cyfartalog newydd ar gyfer ty bron £10,000 yn is na’i lefel uchaf,
sef ychydig dros £249,000 ym mhedwerydd chwarter 2022.

Mae amodau’r farchnad dai yn parhau i fod yn heriol ledled Cymru, gyda’r rhan fwyaf o
awdurdodau lleol yn nodi gostyngiad mewn prisiau yn ystod y chwarter diweddaraf.

Newid blynyddol

Dywedodd Shaun
Middleton, Pennaeth
Dosbarthu Cymdeithas
Adeiladu Principality:

“Mae’r duedd ar i lawr mewn prisiau tai
wedi parhau yn y trydydd chwarter. Mae
pwysau economaidd dros y misoedd
diwethaf, ynghyd a chyfraddau llog uwch
nag yr ydym wedi arfer & nhw, yn golygu
bod fforddiadwyedd yn parhau i fod yn
broblem i lawer o brynwyr. Mae hyn wedi
rhoi pwysau ar y farchnad dai, sy’n parhau
i fod yn dawel o gymharu &’r blynyddoedd
diwethaf pan welwyd y prisiau cyfartalog
uchaf erioed ledled Cymru.

Mae’r darlun ledled Cymru yn dangos i ni
fod mwy o awdurdodau lleol wedi nodi
gostyngiadau yn hytrach na chynnydd
mewn prisiau, sy’n golygu bod prisiau tai
yn gostwng o' naill flwyddyn i’r llall. Mae
hyn yn arwydd clir bod y farchnad wedi
bod yn encilion gyffredinol dros y misoedd
diwethaf.

Yng nghanol y gostyngiad cyffredinol mae

Newid chwarterol

Ch3 2023 vs
Ch3 2022

nodyn cadarnhaol — mae’r cynnydd a
welwyd mewn prisiau ym Mro Morgannwg
a Chonwy yn golygu bod yr awdurdodau
lleol hynny wedi cyrraedd y lefelau uchaf
erioed yn y trydydd chwarter.

Mae lefelau gweithgarwch trafodiadau
wedi codi'n sylweddol yn y trydydd
chwarter, ond — gan adlewyrchu’r DU yn
gyffredinol — maent yn parhau i fod yn is

na’r lefelau a welwyd yr adeg hon y llynedd.

Mae penderfyniad Banc Lloegr i adael

y gyfradd sylfaenol yn ddigyfnewid

ar 5.25% ym mis Medi, yn sgil llai

o bwysau chwyddiant, wedi arwain

at well gytundebau morgeisi yn

ystod yr wythnosau diwethaf, er bod
fforddiadwyedd yng Nghymru wedii
ymestyn o hyd. Gallai ymwybyddiaeth
gynyddol bod cyfraddau llog yn debygol
o0 aros yn uwch am gyfnod hwy o bosibl
gyfyngu ar y budd cyffredinol i hyder
defnyddwyr hefyd. Mae hyn yn awgrymu y
gallai lefelau trafodiadau barhau i fod yn
siomedig am gryn amser.

Mae llawer o drafod wedi bod ynghylch
dirwasgiad posibl ledled y DU. Mae
diweithdra wedi bod yn codi yng

Nghymru ac mewn mannau eraill, er ei

fod yn dechrau o bwynt isel. Felly hefyd
6l-ddyledion morgais ac achosion o
feddiannu. Pe bai dirywiad economaidd
sylweddol, byddai hyn yn cynyddu’r pwysau
ary farchnad dai ac yn ymestyn yr amser

Gostyngiad mewn

Pris ty cyfartalog

£239,378

cyn y byddai adferiad cyson yn cael ei weld.
Fodd bynnag, mae prinder cartrefi ledled

y DU o hyd o gymharu &' galw, sy’n sail i
brisiau yn y tymor hir.

Ochryn ochr &' ffactorau
macroeconomaidd sy’n dylanwadu ary
farchnad dai yng Nghymru, mae ymyrraeth
polisi sylweddol yn parhau. Erbyn hyn, mae
cynghorau wedi cael pwerau, megis cyfradd
uwch o dreth gyngor a gofynion caniatad
cynllunio, gyda’r nod o fynd i'r afael &
pherchnogaeth ail gartrefi, ac mae pum
cyngor — Ynys Mdn, Gwynedd, Conwy, Siry
Fflint a Phowys — wedi cynyddu’r premiwm
a godir ar ail gartrefi yn 2023-24.

Ar yrun pryd, mae Llywodraeth Cymru
wedi parhau i fwrw ymlaen a diwygiadau
pwysig, efallai ar gyflymder nas gwelwyd yn
Lloegr. Ddiwedd 2022, daeth Deddf Rhentu
Cartrefi (Diwygio) (Cymru) 2021 i rym, gan
roi amddiffyniadau newydd i denantiaid

a gofynion ar landlordiaid. Yn dilyn hyn,
cyhoeddwyd y rhaglen Cartrefi Gwag
Cenedlaethol ddechrau 2023, gyda £50
miliwn mewn grantiau i sicrhau bod rhai o'r
20,000 o gartrefi gwag yr amcangyfrifir sydd
yny wlad yn cael eu defnyddio unwaith
eto. Maer cynllun Cymorth i Brynu hefyd
wedi’i ymestyn i fis Mawrth 2025.

Mae’n amlwg bod tai yn parhau i fod
yn fater pwysig yng Nghymru, a gallwn
ddisgwyl datblygiadau pellach yny
farchnad ac o ran polisi.”



Prisiau cyfartalog tai yng Nghymru,
mis Medi 2021 i fis Medi

Ffynhonnell: Acadata, data wedi’'u haddasu yn 6l yr amrywiaeth o eiddo ac yn dymhorol

Mae prisiau cyfartalog wedi gostwng tri chwarter yn olynol ers iddynt gyrraedd eu lefel uchaf yng Nghymru, sef ychydig dros
£249,000 ddiwedd y llynedd. Cwympodd prisiau cartrefi bron £3,000 yn y trydydd chwarter i £239,400, sef tua 4%, neu £10,000,

istaw’r uchafbwynt diweddar.

Maer gwrthdroad diweddaraf hwn yn golygu bod prisiau 2.6% yn llai na blwyddyn yn 61, y gostyngiad cyntaf o'r naill flwyddyn
i'r llall ers canol 2013, a'r darlleniad gwannaf ers canol 2011. Mae hwn yn ostyngiad cymharol isel mewn termau nominal, ond yn
addasiad llawer mwy mewn termau real, hynny yw ar 6l addasu ar gyfer y cynnydd sydyn mewn pwysau chwyddiant.

Chwyddiant prisiau tai

Ffynhonnell: Acadata, data wedi’'u haddasu yn 8l yr amrywiaeth o eiddo ac yn dymhoroln

Fel y nodwyd yn gynharach, dyma’r trydydd chwarter yn olynol lle bu gostyngiad mewn prisiau tai.

Er bod y gostyngiad o0 11% mewn prisiau ychydig yn llai nag yn y chwarter blaenorol, ac yn ysgafnach nag yn Ch1, mae’n anodd credu bod
gwrthdroad presennol y farchnad wedi dod i ben nawr.

The Principality Building Society House Price Index for Wales is prepared from dataset provided by Acadata using its methodology. It is published as a secondary source of
economic information, but is not intended to be relied on for any commercial or personal decisions and no responsibility is assumed by Principality or Acadata if it is used
contrary to that intention.



Newid canrannol blynyddol mewn prisiau yn 6l math o eiddo,

Ffynhonnell: Acadata, data wedi’'u haddasu yn 6l yr amrywiaeth o eiddo ac yn dymhoroln

O ystyried y pwysau sylweddol sy’n wynebu’r farchnad dai a'r economi ehangach, nid yw’n syndod bod amodau’r farchnad wedi cael effaith

andwyol ar bob math o eiddo.

O edrych ar symudiadau mewn prisiau yn 6l math o eiddo (gweler y siart uchod), mae’r gwahanol fathau o eiddo rhwng 1% a 4% yn is na’u
lefelau priodol y flwyddyn flaenorol ar hyn o bryd.

Er bod arafu wedi bod yn amlwg o ran pob math o eiddo, mae’n werth nodi bod eiddo par wedi dangos rhywfaint o wydnwch — dim ond
1% yn is na’r flwyddyn flaenorol a llai na 3% yn is na’r uchafbwynt ym mis Mawrth 2023.

The Principality Building Society House Price Index for Wales is prepared from dataset provided by Acadata using its methodology. It is published as a secondary source of
economic information, but is not intended to be relied on for any commercial or personal decisions and no responsibility is assumed by Principality or Acadata if it is used

contrary to that intention.



Trafodiadau chwarterol yn 6l math o eiddo,
Cymru, Ch2 2022 i Ch2 2023

Ffynhonnell: Acadata, data wedi’u haddasu yn 6l yr amrywiaeth o eiddo ac yn dymhoroln

Rydym yn amcangyfrif bod bron 10,000 o drafodiadau yng Nghymru yn Ch3, sy’n llawer gwell nag yn ystod dau chwarter cyntafy
flwyddyn, ond 20% yn is na blwyddyn yn 6. Mae natur arafach y gweithgarwch yn adlewyrchu’n bennaf y cyfraddau llog lawer
uwch dros y flwyddyn ddiwethaf, ac mae hyn yn cael ei brofi mewn llawer o rannau eraill ot DU hefyd.

Fel y gwelir yn Siart 4, mae’r gostyngiad o'r naill flwyddyn i'r llall mewn gwerthiannau wedi cael ei weld ar draws pob math o
eiddo. Fodd bynnag, mae gwerthiannau eiddo sengl yn parhau i fod yn sylweddol is na lefelau’r flwyddyn flaenorol (28% yn
is na blwyddyn yn 6l). Mae’n ymddangos bod hyn yn rhan o duedd tymor hwy, sydd hefyd wedi gweld gwerthiannau fflatiau
yn gwneud yn gymharol dda. Yn ystod y 12 mis diwethaf, mae gwerthiannau fflatiau ond wedi bod tua 8% yn is na’r flwyddyn
flaenorol, tra bod gwerthiannau eiddo sengl wedi gostwng 25%.

The Principality Building Society House Price Index for Wales is prepared from dataset provided by Acadata using its methodology. It is published as a secondary source of
economic information, but is not intended to be relied on for any commercial or personal decisions and no responsibility is assumed by Principality or Acadata if it is used
contrary to that intention.



Newid blynyddol a chwarterol
cyfartalog fesul awdurdod lleol

Paratowyd Mynegai Prisiau Tai Chwarterol Principality gan Acadata Ltd ar ran Cymdeithas Adeiladu
Principality. Darperir y data sylfaenol a ddefnyddiwyd ar gyfer y dadansoddiad o brisiau tai gan y Gofrestrfa
Tir, sy’n cofnodi’r holl drafodiadau tai sy’n digwydd yng Nghymru a Lloegr. Caiff y data eu cymysqgu wedyn a’u

haddasu yn dymhorol gan Acadata gan ddefnyddio gweithdrefnau ystadegol sefydledig.

Cliciwch yma i weld map Mynegai Prisiau Tai rhyngweithiol Principality ar gyfer Cymru


https://www.principality.co.uk/mortgages/house-price-index

